
3. Аудитын тайлан

3.1 Ерөнхий зүйл
Төрийн аудитын тухай хуулийн 20 дугаар зүйлийн 20.1-д “Төрийн аудитын

байгууллага аудитын дүнд үндэслэн дүгнэлт, зөвлөмж бүхий аудитын тайлан гаргана.”
гэж заасны дагуу Завхан аймгийн Хүнс Хөдөө аж ахуйн газрын 2021 оны 12 дугаар сарын
31-ний өдрөөрх санхүүгийн тайлан, төсвийн гүйцэтгэлд хийсэн санхүүгийн тайлангийн
аудитын тайланг танилцуулж байна.

Аудитын тайланд шалгагдагч этгээд, түүний орчин, аудитад хамааралтай дотоод
хяналт, нягтлан бодох бүртгэл, холбогдох санхүүгийн тайлагналын үзэл баримтлалын
талаар болон аудитын явцад илрүүлсэн алдаа, зөрчил, гаргасан шийдэл, анхаарал
татахуйц бусад чухал асуудал болон аудитын санал дүгнэлт, түүний үндэслэлийг
хураангуйлан толилуулав.

Энэхүү тайланд шалгагдагч байгууллагаас Завхан аймгийн Хүнс Хөдөө аж ахуйн
газартай холбоотой өгсөн зөвлөмжүүдийг тусгасан болно.

Аудитыг Улиастай ван аудит ХХК-ийн ахлах аудитор П.Ганцолмон, аудитор
Д.Гэрэлхүү нар гүйцэтгэж, ахлах аудитор Б.Дагвасүрэн, дарга, тэргүүлэх аудитор Д.Бат-
Ундраа нар хэрэгжүүлсэн.

Завхан аймгийн Хүнс Хөдөө аж ахуйн газарт 2021 оны санхүүгийн тайлан, төсвийн
гүйцэтгэлийг Үндэсний аудитын газарт 2022 оны 01 дугаар сарын 20-ны өдрийн 03/22
дугаар албан бичгээр ирүүлсэн байна.

3.2 БАЙГУУЛЛАГА, ТҮҮНИЙ ОРЧИН БА ДОТООД ХЯНАЛТ

Завхан аймгийн Хүнс Хөдөө аж ахуйн газар нь Удирдлагын орчин үеийн
дэвшилтэд арга, барил, туршлагыг нэвтрүүлэх, хүнсний үйлдвэрийн бодлогыг
хэрэгжүүлэх үйл ажиллагааг зохион байгуулах, зохицуулах, үйлдвэрлэлийн техник,
технологийг шинэчлэн, эрчимжүүлэх, хүнсний хангамжийг нэмэгдүүлж, хэрэглээний
аюулгүй байдлыг хангах, хөдөө аж ахуйн эдэлбэр газрыг зохистой ашиглах, нөхөн сэргээх
болон бэлчээрийн даацыг нэмэгдүүлэх, усжуулах арга хэмжээг өргөжүүлэн, уст цэгийн
ашиглалт, эзэмшилтийг сайжруулах, мал сүргийн бүтэц, сүргийн чанарыг сайжруулж,
удмын санг хамгаалахын зэрэгцээ мал сүргийг байгалийн гамшгаас сэргийлэх, мал аж
ахуйн гаралтай бүтээгдэхүүний үйлдвэрлэлийг нэмэгдүүлэх, малчдыг хоршоолох
хөдөлгөөнийг өрнүүлж ядуурлыг бууруулах, ажлын байр бий болгох, үйлчилгээний хүрээг
өргөтгөх чиглэлээр хоршоо байгуулахад тал бүрийн дэмжлэг туслалцаа үзүүлэх,
тогтоомж, бусад эрх зүйн хэм хэмжээний актын хүрээнд Засаг даргын үйл ажиллагааны
хөтөлбөрийг аймгийн нутаг дэвсгэрт бүрэн дүүрэн хэрэгжүүлэх үндсэн чиг үүрэг бүхий
ажлын алба юм.

Тайлант хугацаанд байгууллагын үйл ажиллагаа, санхүү, нягтлан бодох бүртгэлд
мөрддөг хууль тогтоомж болон бодлого чиглэлд өөрчлөлт ороогүй байна.

Байгууллагын удирдлагын хэрэгжүүлж байгаа дотоод хяналтуудаас төлөвлөлтийн
үе шатанд аудитад хамааралтай хяналтыг авч үзэж, гүйцэтгэх үе шатанд хяналтын сорил
гүйцэтгэсний үр дүнд дотоод хяналтын үйл ажиллагааны зохион байгуулалт, хэрэгжилт үр
нөлөөгүй байна.

Тус байгууллагын мөрдөж байгаа Нягтлан бодох бүртгэлийн бодлогын баримт бичиг
нь холбогдох хууль тогтоомж, нягтлан бодох бүртгэлийн стандартад нийцсэн, тус
байгууллагын үйл ажиллагааны онцлогт тохирсон байна.

Завхан аймгийн Хүнс Хөдөө аж ахуйн газар нь Дотоод аудитын нэгж байхгүй.

3.3 Санхүүгийн тайлагналын үзэл баримтлал

Санхүүгийн тайланг бүх материаллаг зүйлсийн хувьд холбогдох санхүүгийн
тайлагналын үзэл баримтлалын дагуу бэлтгэсэн эсэх талаар аудитор санал дүгнэлтээ
илэрхийлснээр санхүүгийн тайлангийн зорилтот хэрэглэгчдийн зүгээс үзүүлэх итгэл
үнэмшлийн хэмжээг нэмэгдүүлэхэд санхүүгийн тайлангийн аудитын зорилго оршино.

Өмнө Завхан аймгийн Хүнс Хөдөө аж ахуйн газар нь 2021 оны санхүүгийн тайлан
дахь ажил гүйлгээг аккруэл сууриар хөтөлж, нийтлэг зорилготой, үнэн зөв толилуулгын
үзэл баримтлалын дагуу бэлтгэсэн хүлээн зөвшөөрөхүйц санхүүгийн тайлагналын үзэл
баримтлал гэж үнэлсэн.

3.4 Материаллаг байдал
Төлөвлөлтийн болон гүйцэтгэлийн материаллаг байдлыг АДБОУС 2320 дагуу

тодорхойлсон бөгөөд материаллаг байдлын суурь үзүүлэлтээр нийт орлогыг сонгож,
материаллаг буруу илэрхийллийн эрсдэл дунд гэж үнэлэн материаллаг байдлын түвшинг
1 хувиар тогтоов.

Төлөвлөлтийн материаллаг байдлыг 2021 оны нийт орлого 344,487.5 мянган
төгрөгийн 1 хувиар буюу 3,444.9 мянган төгрөгөөр, гүйцэтгэлийн материаллаг байдлыг
төлөвлөлтийн материаллаг байдлын 70 хувиар буюу 2,411.4 мянган төгрөгөөр тогтоосон.

Тогтоосон төлөвлөлтийн ерөнхий материаллаг байдлыг аудитын явцад дахин
хянаж шинэчлэн тогтоох шаардлагагүй гэж үзсэн.

3.5 Санхүүгийн тайлангийн тодруулга
/мянган төгрөг/

Урьдчилж гарсан зардал 7,200.0 мянган төгрөгөөр өссөн нь төсвийн төслийн
программын ашиглалтын зардлыг урьдчилж шилжүүлсэнтэй холбоотой байна.

Бараа материалын дансны үлдэгдэл 6,632.6 мянган төгрөгөөр буурсан нь тайлант
хугацааны зарцуулалттай холбоотой байна.

Үндсэн хөрөнгө дансны үлдэгдэл 774.8 мянган төгрөг буурсан нь хөрөнгө акталж
устгасантай холбоотой байна.

Засгийн газрын оролцоо дансны үлдэгдэл 1,342.2 мянган төгрөг болж өссөн нь
тайлант үеийн үр дүн өссөнтэй холбоотой байна.

3.6 Төсвийн төлөвлөлт, гүйцэтгэл, нэмэлт төсөв
Төсвийн тухай хуулийн 6 дугаар зүйлийн 6.1-д заасны дагуу төсвийг төлөвлөх,

хэрэгжүүлэх, тайлагнахад эрх бүхий байгууллага, төсвийн захирагч нь тус хуулийн 5
дугаар зүйлийн 5.1-д заасан төсвийн зарчмыг мөрдлөг болгож, хэрэгжүүлэх үүрэгтэй.

3.6.1 Төсвийн төлөвлөлт

Тус байгууллагын 2021 оны төсвийн төсөлд зардлыг санхүүжүүлэх эх үүсвэр болон
нийт зарлагыг 361,850.8 мянган төгрөгөөр тооцон төлөвлөж, дээд шатны төсвийн
захирагчид хүргүүлж батлуулсан байна.
3.6.2 Төсвийн гүйцэтгэл

Гүйцэтгэлээр улсын төсвөөс 348,282.6 мянган төгрөгийн санхүүжилт авч, урсгал
үйл ажиллагаанд 348,267.7 мянган төгрөгийг зарцуулж, 14.9 мянган төгрөгийг улсын
төсөвт буцаан төвлөрүүлсэн байна.

Батлагдсан төсөв, гүйцэтгэл, түүний хэтрэлт, хэмнэлтийг орлого, зардлын зүйл тус
бүрээр энэ тайлангийн 2.5-д харуулав.

3.6.3 Нэмэлт төсөв

Төсвийн тухай хуулийн 47 дугаар зүйлийн 47.2-т “нэмэлт төсөв, түүнтэй
холбогдсон үйл ажиллагаа нь төсвийн нэгэн адил санхүүгийн болон төсвийн гүйцэтгэлийн
тайлангийн бүрэлдэхүүн хэсэг байна” гэж заасны дагуу байгууллага нэмэлт
санхүүжилтийн тайлан гаргах үүрэгтэй.

Нэмэлт санхүүжилтийн дансаар 13,553.2 мянган төгрөгийн орлого төвлөрүүлэн
зарцуулсан байна.

Нэмэлт төсвийн тайланг орлого, зардлын зүйл тус бүрээр энэ тайлангийн 2.6-д
харуулав.

3.7 Асуудлыг онцолсон хэсэг ба бусад асуудлын хэсэг

Онцолсон болон бусад асуудал гараагүй.

3.8 Аудитын гол асуудал
Санхүүгийн тайлангийн аудитад үлэмж нөлөө үзүүлэх асуудлууд байхгүй болно.

3.9 САНХҮҮГИЙН ТАЙЛАНГИЙН АУДИТААР ШАЛГАСАН НИЙЦЛИЙН АУДИТЫН АСУУДАЛ

Нягтлан бодогч нь цалингийн урьдчилгаа болон гэрэл цахилгаан, түлш халаалт,
цэвэр бохир усны зардлыг авлага, өглөгийн дансанд бүртгэлгүй, шууд зардалд тусгасан
нь Нягтлан бодох бүртгэлийн тухай хуулийн 20 дугаар зүйлийн 20.2.5-д “ерөнхий нягтлан
бодогч дансны өглөг, авлага ба төлбөрийн тооцоог хянах, ажил, гүйлгээг гарахаас нь
өмнө хянан, баталгаажуулах” гэж заасныг зөрчсөн байна.

3.9.1 Шилэн дансны тухай хуулийн хэрэгжилт

Шилэн дансны тухай хуулийн 6 дугаар зүйл, Засгийн газрын 2016 оны 29 дүгээр
тогтоолоор баталсан “Шилэн дансны цахим хуудсанд тавих мэдээллийн агуулга, нийтлэг
стандартыг тогтоох журам”-ын заалтыг хэрэгжүүлэх зорилгоор www.shilendans.gov.mn
цахим хуудсанд холбогдох мэдээллийг оруулсан байх үүрэгтэй.

Тайлант хугацаанд Шилэн дансны цахим хуудсанд оруулбал зохих 143
мэдээллээс 141 мэдээллийг хугацаандаа мэдээлсэн, 2 мэдээллийг хугацаа хоцроосон
байна.

Байршуулсан мэдээлэл нь Шилэн дансны тухай хууль тогтоомжийн холбогдох
заалттай нийцсэн байна гэж дүгнэлээ.

3.9.2 Бусад хууль тогтоомжийн хүрээнд

Нийцсэн бөгөөд зохистой байх батламж мэдэгдлийн түвшинд хэрэгжүүлсэн горим,
сорилд үндэслэн шилэн дансанд байршуулсан мэдээлэл нь шилэн дансны тухай хууль
тогтоомжиийн холбогдох заалттай нийцсэн байна гэж дүгнэлээ.

3.10 Өмнөх зөвлөмжийн хэрэгжилт

Өмнөх оны санхүүгийн тайлангийн аудитаар өгсөн 1 зөвлөмж хүргүүлснийг
хэрэгжүүлсэн байна.

3.11 Дараагийн аудитаар анхаарах асуудал
Өглөг, авлагын тооцоо үүссэн тухай бүр бүртгэлд тусгаж хэвших шаардлагатай

байна.

4. Аудитын илрүүлэлт

Санхүүгийн тайлангийн аудитаар 27,144.1 мянган төгрөгийн алдааг илрүүлэн
залрууллаа.

4.1 Залруулсан алдаа
Завсрын аудитаар 2,450.0 мянган төгрөгийн цалингийн урьдчилгааг шууд зардалд

бүртгэсэн, 11,144.1 мянган төгрөгийн гэрэл цахилгаан, түлш халаалт, цэвэр бохир усны
зардлыг авлага, өглөгийн дансанд бүртгээгүй, 250.0 мянган төгрөгийн анхан шатны
баримтгүй зардлыг бүртгэсэн, 13,300.0 мянган төгрөгийн и баримтгүй зардлыг бүртгэсэн
зэрэг нийт 27,144.1 мянган төгрөгийн алдааг залруулсан .

4.2 Төлбөрийн акт тогтоогоогүй

4.3 Албан шаардлага хүргүүлээгүй
Аудитын явцад бидэнтэй хамтран ажилласан холбогдох ажилтнуудад талархал

илэрхийлье.

4.4 Зөвлөмж өгөөгүй
Аудитын явцад бидэнтэй хамтран ажилласан холбогдох ажилтнуудад талархал

илэрхийлье.

1. Аудитаар илэрсэн алдаа, зөрчлийн нэгтгэл

/сая төгрөгөөр/

